
Á Á śrī gōdāṣṭōttaraśatanāmastōtram Á Á
śatamakhamaṇi nīlā cārukalhārahastā

stanabharanamitāṅgī sāndravātsalyasindhuḥ Á
alakavinihitābhiḥ sragbhirākṛṣṭanāthā

vilasatu hṛdi gōdā viṣṇucittātmajā naḥ Á Á
śrīraṅganāyakī gōdā viṣṇucittātmajā satī Á
gōpīvēṣadharā dēvī bhūsutā bhōgaśālinī Á Á 1 Á Á
tulasīkānanōdbhūtā śrīdhanvipuravāsinī Á
bhaṭṭanāthapriyakarī śrīkṛṣṇahitabhōginī Á Á 2 Á Á
āmuktamālyadā bālā raṅganāthapriyā parā Á
viśvambharā kalālāpā yatirājasahōdarī Á Á 3 Á Á
kṛṣṇānuraktā subhagā sulabhaśrīḥ sulakṣaṇā Á
lakṣmīpriyasakhī śyāmā dayāñcitadṛgañcalā Á Á 4 Á Á
phalgunyāvirbhavā ramyā dhanurmāsakṛtavratā Á
campakāśōkapunnāgamālatīvilasatkacā Á Á 5 Á Á
ākāratrayasampannā nārāyaṇapadāśritā Á
śrīmadaṣṭākṣarīmantrarājasthitamanōrathā Á Á 6 Á Á
mōkṣapradānanipuṇā manuratnādhidēvatā Á
brahmaṇyā lōkajananī līlāmānuṣarūpiṇī Á Á 7 Á Á

brahmajñānapradā māyā saccidānandavigrahā Á
mahāpativratā viṣṇuguṇakīrtanalōlupā Á Á 8 Á Á
prapannārtiharā nityā vēdasaudhavihāriṇī Á
śrīraṅganāthamāṇikyamañjarī mañjubhāṣiṇī Á Á 9 Á Á
padmapriyā padmahastā vēdāntadvayabōdhinī Á
suprasannā bhagavatī śrījanārdanadīpikā Á Á 10 Á Á
sugandhāvayavā cāruraṅgamaṅgaladīpikā Á
dhvajavajrāṅkuśābjāṅkamṛdupādalatāñcitā Á Á 11 Á Á
tārakākāranakharā pravālamṛdulāṅgulī Á
kūrmōpamēyapādōrdhvabhāgā śōbhanapārṣṇikā Á Á 12 Á Á
vēdārthabhāvatattvajñā lōkārādhyāṅghripaṅkajā Á
ānandabudbudākārasugulphā paramā’ṇukā Á Á 13 Á Á
tējaḥśriyōjjvaladhṛtapādāṅgulisubhūṣitā Á
mīnakētanatūṇīracārujaṅghāvirājitā Á Á 14 Á Á
kakudvajjānuyugmāḍhyā svarṇarambhābhasakthikā Á
viśālajaghanā pīnasuśrōṇī maṇimēkhalā Á Á 15 Á Á
ānandasāgarāvartagambhīrāmbhōjanābhikā Á
bhāsvadvalitrikā cārujagatpūrṇamahōdarī Á Á 16 Á Á
navavallīrōmarājī sudhākumbhāyitastanī Á
kalpamālānibhabhujā candrakhaṇḍanakhāñcitā Á Á 17 Á Á
supravāśāṅgulīnyastamahāratnāṅgulīyakā Á
navāruṇapravālābhapāṇidēśasamañcitā Á Á 18 Á Á
www.prapatti.com 2 Sunder Kidāmbi



śrī gōdāṣṭōttaraśatanāmastōtram

kambukaṇṭhī sucubukā bimbōṣṭhī kundadantayuk Á
kāruṇyarasaniṣyandanētradvayasuśōbhitā Á Á 19 Á Á
muktāśucismitā cārucāmpēyanibhanāsikā Á
darpaṇākāravipulakapōladvitayāñcitā Á Á 20 Á Á
anantārkaprakāśōdyanmaṇitāṭaṅkaśōbhitā Á
kōṭisūryāgnisaṅkāśanānābhūṣaṇabhūṣitā Á Á 21 Á Á
sugandhavadanā subhrū ardhacandralalāṭikā Á
pūrṇacandrānanā nīlakuṭilālakaśōbhitā Á Á 22 Á Á
saundaryasīmā vilasatkastūrītilakōjjvalā Á
dhagaddhagāyamānōdyanmaṇisīmantabhūṣaṇā Á Á 23 Á Á
jājvalyamānasadratnadivyacūḍāvataṃsakā Á
sūryārdhacandravilasat bhūṣaṇāñcitavēṇikā Á Á 24 Á Á
atyarkānalatējōdhimaṇikañcukadhāriṇī Á
sadratnāñcitavidyōtavidyutkuñjābhaśāṭikā Á Á 25 Á Á
nānāmaṇigaṇākīrṇahēmāṅgadasubhūṣitā Á
kuṅkumāgarukastūrīdivyacandanacarcitā Á Á 26 Á Á
svōcitaujjvalyavividhavicitramaṇihāriṇī Á
asaṅkhyēyasukhasparśasarvātiśayabhūṣaṇā Á Á 27 Á Á
mallikāpārijātādidivyapuṣpasragañcitā Á
śrīraṅganilayā pūjyā divyadēśasuśōbhitā Á Á 28 Á Á

Á Á iti śrī gōdāṣṭōttaraśatanāmastōtraṃ samāptam Á Á

